	[image: stemaSmall]

	REPUBLIKA E KOSOVËS/REPUBLIKA KOSOVA 


	
GJYKATA THEMELORE PRISHTINË



	Numri i lëndës:	2022:120667
	Datë:	28.06.2024
	Numri i dokumentit:	05872030

	Numri i lëndës:
	2022:120667

	Datë:
	28.06.2024

	Numri i dokumentit:    
	05872030



A.nr.1471/2022          

GJYKATA THEMELORE NË PRISHTINË-Departamenti për Çështje Administrative, me gjyqtarin Rexhep Gashi dhe me zyrtaren ligjore Asliha Fejzullahu, si procesmbajtëse, në konfliktin administrativ të paditësit A. B. nga fshati L..., Komuna e Pejës, kundër të paditurit Këshilli i Pavarur Mbikëqyrës për Shërbimin Civil të Kosovës me seli në Prishtinë, duke vendosur lidhur me padinë e paditësit për anulimin e vendimit A.nr.282/2022 i datës 05.05.2022, pas mbajtjes të seancës të shqyrtimit kryesor-publik, në prani të paditësit dhe në mungesë të përfaqësuesit të autorizuar të paditurës, me datë 25.06.2024, mori këtë:


A K T G J Y K I M

I. REFUZOHET SI E PA BAZUAR kërkesëpadia e paditësit A. B. nga fshati L..., Komuna e Pejës, me të cilën ka kërkuar që të anulohet vendimi i kontestuar i të paditurit Këshilli i Pavarur Mbikëqyrës për Shërbimin Civil të Kosovës me seli në Prishtinë A.nr.282/2022 i datës 05.05.2022 dhe rasti të kthehet në ri vlerësim dhe ri vendosje.

II. Secila palë i bartë shpenzimet e veta procedurale.


A r s y e t i m

Me vendimin e kontestuar me A.nr.282/2022 i datës 05.05.2022, i padituri Këshilli i Pavarur Mbikëqyrës për Shërbimin Civil të Kosovës me seli në Prishtinë (në tekstin e mëtejmë KPMSHCK), e ka hudhur si të palejueshme ankesën me nr.A.nr.282/2022 të datës 24.03.2022, të parashtruar nga ankuesi Alban Bushati, këtu paditësit kundër vendimit me nr.pro.01-116/01-0068210/2021 të datës 08.07.2021 të Komunës së Pejës-Kryetarit të Komunës, me të cilin vendim është anuluar vendimi me nr.prot.I.01-116/01-26974/2021 i datës 16.03.2021, për pezullimin nga puna me pagesë prej 50% të pagesë për nëpunësin civil A. B. ,i sistemuar në vendin e punësi zyrtar administrativ pranë Drejtoratit për Bujqësi dhe Hidroekonomi në Pejë, duke filluar nga data 16.03.2021, e gjerë në marrjen e vendimit përfundimtar nga gjykata si dhe është vendosur që i njëjti të pezullohet nga puna pa pagesë, gjerë në marrjen e vendimit përfundimtar nga gjykata.  

Paditësi i pa kënaqur me vendimin e kontestuar, me padinë e paraqitur në gjykatë me datë 13.06.2022, ka iniciuar konfliktin administrativ kundër të paditurit Këshilli i Pavarur Mbikëqyrës për Shërbimin Civil të Kosovës, siç kuptohet nga padia për shkak se nuk janë aplikuar drejt dispozitat ligjore dhe për shkak se nuk është vërtetuar drejt gjendja faktike, me të cilën ka kërkuar që të anulohet vendimi i të paditurit KMSHCK A.nr.282/2022 i datës 05.05.202 dhe rasti të kthehet në ri vlerësim dhe ri vendosje, si dhe të anulohet vendimi i Kryetarit të Komunës i datës 08.07.2021 me nr.prot.01-116/01-0068210/2021.
Tutje paditësi në padi, në seancën e shqyrtimit kryesor dhe në fjalën përfundimtare ka deklaruar se vendimet e goditura me këtë padi janë vendime të pa bazuara në ligj dhe aktet nënligjore si dhe Rregulloret e Shërbimit Civil, Ligjit n.r03/L-149, e po ashtu edhe të Ligjit për Procedurën e Përgjithshme Administrative nr.05/L-031. Ka vijuar se ato janë marr në kundërshtim me dispozitat e Ligjit për Shërbimin Civil të cekura në ankesa të paditësit gjatë procedurës administrative. Ka theksuar mbetem në tërësi pran padisë dhe kërkesës se saj, duke konsideruar se vendimi i KPMSHCK-së nuk është i drejtë, pasi që nuk e ka shqyrtuar ankesën time, por të njëjtën  ka hudhur si te jashtë afatshme. Sipas tij unë në atë kohë kam qenë në paraburgim dhe nuk e kam pranuar me kohë vendimin e Kryetarit të Komunës se Pejës. Ky vendim i është dorëzuar familjareve të mi, mirëpo të njëjtit për të mos me shqetësuar dhe nga mos njohuria nuk më kanë njoftuar lidhur me këtë vendim dhe vetëm pasi që me është zëvendësuar masa e paraburgimit me arrest shtëpiak në muajin tetor 2021, unë jam njoftuar lidhur me vendimin e kryetarit të Komunës së Pejës me të cilin jam pezulluar nga puna pa pagese. Prandaj i propozoj gjykatës që të me aprovohet padia dhe kërkesëpadia si e bazuar.

I paditur në përgjigjen në padi të datës 09.12.2022 të dorëzuar në gjykatë, e ka kontestuar padinë dhe kërkesëpadinë e paditësit. Ka cekur se Këshilli thekson faktin se pretendimet e palës paditëse janë të pa qëndrueshme, ngase Këshilli me rastin e nxjerrjes së vendimit A..nr.282/2022 të datës 06.05.2022, ka konstatuar drejt gjendjen faktike dhe bazën juridike, ngase Kolegji për Shqyrtimin dhe Vendosjen e Ankesave, nga provat e lëndës ka konstatuar se ankuesi A. B. sipas ndryshim plotësimit të akt emërimit të datës 07.02.2018 është sistemuar në vendin e punës “zyrtar administrativ” pranë Drejtorisë për Bujqësi, Pylltari dhe Hidroekonomi, ndërsa i njëjti me datë 24.03.2022, parashtron ankesën me nr. protokolli 1563/2022 në KPMSHCK, me pretendimin ankimor për vazhdimin e pagesës me 50%, të pagës gjatë kohës sa është i pezulluar nga vendi i punës. Ka theksuar në vazhdim se Kolegji për Shqyrtimin dhe Vendosjen e Ankesave, bazuar në nenin 24 par.3 të Ligjit nr.06/L-114 për Zyrtarët Publik, ka konstatuar se nëpunësi civil ka të drejtë të paraqesë ankesë drejtpërdrejt në Këshillin e Pavarur Mbikëqyrës për Shërbimin Civil për veprim apo mos veprim, që i cenon të drejtat apo interesat e ligjshme, të drejta këto që burojnë nga marrëdhënia e Shërbimit Ciivil, ndërsa Ligjit nr.05/L-031 për Procedurën e Përgjithshme Administrative, neni 127. Par.1 e ka paraparë se ankesa duhet të parashtrohet brenda afatit prej 30 ditëve, nga data kur pala është njoftuar për aktin administrativ. Ka vijuar se në bazë të provave të lëndës të dërguara nga organi i punësimit, konkretisht nga Komuna e Pejës është konstatuar se ankuesit vendimi me nr.protokolli 01-116/01-0068210/2021 i datës 08.07.2021 sipas librit të protokolli iu është dërguar në adresën e banimit dhe me datë 13.07.2021 është pranuar vendimi me numër të rekomandesë 1826765, ndërsa ankuesi ankesën në KPMSHCK e ka parashtruar me datë 24.03.2022, jashtë afatit ligjor të përcaktuar me nenin 127.par.1 të Ligjit nr.05/L-031. Andaj ika propozuar gjykatës që të merr aktgjykim me të cilin refuzohet si e pa bazuar padia e paditësit dhe vërtetohet vendimi i KPMSHCK-së si i bazuar në ligj.

Gjykata në seancën gjyqësore të datës 25.06.2024 ka shqyrtuar këtë konflikt administrativ gjyqësor konform dispozitave të nenit 41 të LKA-së, në mungesë të palës së paditur, për arsye se, i padituri ka qenë i ftuar në mënyrë të rregullt për seancë mirëpo nuk ka prezantuar dhe mos ardhjen nuk e ka arsyetuar.

Me qëllim të vërtetimit të drejtë dhe të plotë të gjendjes faktike, gjykata në procedurën e provave të shqyrtimit kryesor-publik të datës 25.06.2024, ka administruar provat relevante dhe atë: Vendimin e KPMSHCK-së A.nr.282/2022 të dt.05.05.2022, Vendimin e K. Pejës-Kryetarit të Komunës me nr. prot 01-116/01-0068210/2021 të dt.08.07.2021, Ankesën e paditësit të dt. 24.03.2022, Komunikimet me email, Shkrimin e publikuar në portalin “Kallxo.Com” të dt. 17.03.2022, Ndryshim plotësimin e akt emërimit të dt.06.02.2018, Akt emërimin e lëshuar për paditësin të dt.07.02.2017 së bashku me formularin e përshkrimit të detyrave të punës, Vendimin e Komunës se Pejës-Kryetarit të dt.16.03.2021, Aktvendimin e GJTHPR Departamenti i Krimeve të Rënda me nr. PPRKR.nr.149/2021 të dt.03.03.2021.

Gjykata ka shqyrtuar ligjshmërinë e vendimit kontestues në kuptim të nenin 44 të LKA-së, në drejtim të thënieve në padi, thënieve në përgjigje në padi, deklarimeve në seancë, dhe pas shqyrtimit të shkresat e lëndës në këtë konflikt administrativ, konstatoi se kërkesëpadia e paditësit është e pa bazuar, për këto arsye:

[bookmark: _GoBack]Nga provat shkresore të administruara në këtë konflikt administrativ gjykata gjeti se i padituri me vendimin e kontestuar me nr.A.nr.282/2022 të datës 05.05.2022, e ka hudhur poshtë si të jashtë afatshme ankesën me nr.A.nr.282/2022 të datës 24.03.2022 të parashtruar nga ankuesi A. B., këtu paditësi, kundër vendimit me nr.pro.01-116/01-0068210/2021 të datës 08.07.2021 të Komunës së Pejës-Kryetarit të Komunës, me të cilin vendim është anuluar vendimi me nr.prot.I.01-116/01-26974/2021 i datës 16.03.2021, për pezullimin nga puna me pagesë prej 50% të pagesë për nëpunësin civil A. B., i sistemuar në vendin e punësi zyrtar administrativ pranë Drejtoratit për Bujqësi dhe Hidroekonomi në Pejë, duke filluar nga data 16.03.2021, e gjerë në marrjen e vendimit përfundimtar nga gjykata si dhe është vendosur që i njëjti të pezullohet nga puna pa pagesë, gjerë në marrjen e vendimit përfundimtar nga gjykata. I padituri në arsyetim të vendim të kontestuar më tej ka theksuar se në lidhje me kërkesën e ankuesit për vazhdimin me 50% të pagës për gjatë kohës sa është i pezulluar nga vendi i punës, Kolegji për Shqyrtimin e Ankesave në bazë të provave të lëndës të dërguara nga organi i punësimit, konkretisht Komuna e Pejës ka konstatuar se ankuesit A. B., vendimi me nr.protokolli 01-116/01-0068210/2021 i datës 08.07.2021 sipas librit të protokolli iu është dërguar në adresën e banimit dhe se me datë 13.07.2021 është pranuar vendimi me nr. të rekomandesë 1726765, ndërsa ankuesi ankesën në KPMSHCK e ka parashtruar me datë 24.06.2022, jashtë afatit ligjor të përcaktuar sipas dispozitave të Ligjit nr.05/L-031 për Procedurën e Përgjithshme Administrative, nenit 127 par.1. 

Nga një gjendje e tillë e çështjes, gjykata ka pranuar si të ligjshme dhe të drejta konkluzionet e të paditurit në vendimin e kontestuar, për arsye se, paditësi nuk ka arritur të argumentojë me prova konkrete një gjendje tjetër faktike. Gjykata e pranon si të ligjshëm dhe të drejtë qëndrimin dhe përfundimin juridik të paditurit me vendimin e kontestuar për hedhjen si të palejueshme të ankesës së paditësit A.nr.282/2022 të datës 24.03.2022, të paraqitur kundër vendimit me nr.prot.01-116/01-0068210/2021 të datës 08.07.2021 të Komunës së Pejës-Kryetarit të Komunës, sepse gjykata thekson se nga shkresat e lëndës ka rezultuar se paditësit ky vendim nga ana e punëdhënësit-Komuna e Pejës i ishte dërguar në adresën e tij të banimit dhe i njëjti ishte pranuar me datë 13.07.2021, përderisa ankesën paditësi e ka parashtruar me datë 24.03.2022, në KPMSHCK përmes emailit, pra jashtë afatit ligjor prej 30 ditësh, nga dita e pranimit të aktit administrativ të paraparë me dispozitën e nenit 127 par.1 të Ligjit nr.05/L-031 për Procedurën e Përgjithshme Administrative. 

Gjykata në rastin konkret i pati parasysh edhe pretendimet e paditësit sipas të cilave i njëjti në atë kohë ka qenë në paraburgim dhe nuk e ka pranuar me kohë vendimin e Kryetarit të Komunës se Pejës me nr.prot.01-116/01-0068210/2021 të datës 08.07.2021 dhe se i njëjti i është dorëzuar familjarëve, dhe se ata e kanë njoftuar me këtë vendim vetëm pas zëvendësimit të paraburgimit në muajin tetor 2021, mirëpo gjykata vlerëson se paditësi për shkak të humbjes së afatit për ankesës, i njëjti në momentin e zëvendësimit të masës së paraburgimit të caktuar nga gjykata me aktvendimin PPRKR.nr.149/2021 të datës 03.03.2021, pra në tetor të vitit 2021, ka mundur që menjëherë pas zëvendësimit të masës të kërkoj rivendosjen në afat sipas nenit 79 par.1 dhe 1 të Ligjit nr.05/L-031 për Procedurën e Përgjithshme Administrative, ku përcaktohet se “1. Përpos kur ndalohet shprehimisht nga ligji, në rastet kur për arsye të justifikuara e jo për faj të vet, një palë që është penguar për respektimin e një afati procedural, mund të kërkojë rivendosjen e afatit të humbur. 2. Rivendosja në afat, mund të kërkohet për humbjen e afatit për parashtrimin e kërkesës fillestare, mjetit juridik administrativ, atij për kryerjen e një veprimit tjetër procedural gjatë procedurës administrative, si dhe për çdo afat tjetër që ecën kundrejtpalës, dhe së bashku me këtë kërkesë ta kryej edhe veprimin procedural, respektivisht ta parashtroj ankesën ndaj vendimit të lartcekur të Komunës së Pejës-Kryetarit, mirëpo paditës në bazë të shkresave të lëndës ka dështuar të veproj në harmoni me këto dispozita ligjore. 

Gjykata thekson se në nenin 24.par.3 të Ligjit nr.06/L-114 për Zyrtarët Publikë është paraparë “ 3. Nëpunësi civil ka të drejtë të paraqesë ankesë drejtpërdrejt në KPMSHC për çdo veprim apo mosveprim, që i cenon të drejtat apo interesat e ligjshme, të drejta këto, që burojnë nga marrëdhënia e Shërbimit Civil sipas këtij ligji. E drejta e ankimit në KPMSHC i njihet edhe çdo kandidati në një procedurë pranimi në Shërbimin Civil. Pas shterimit të drejtës së ankimit në KPMSHC, mund të iniciohet konflikt administrativ në gjykatën kompetente për çështjet administrative”, kurse në nenin 127 par.1 të Ligjit nr.05/L-031 për Procedurën e Përgjithshme Administrative është përcaktuar se “Ankesa duhet të parashtrohet brenda tridhjetë (30) ditëve nga data kur pala është njoftuar për aktin administrativ”.

Në dritën e këtyre dispozitave ligjore, gjykata vlerëson se organi i paditur drejt ka vepruar dhe në mënyrë të drejt i ka zbatuar dispozitat e Ligjit nr.06/L-114 për Zyrtarët Publikë dhe Ligjit .05/L-031 për Procedurën e Përgjithshme Administrative, kur paditësit i ka hudhur poshtë si të palejushshme ankesën me nr. A.nr.282/2022 të datës 24.03.2022, të paraqitur kundër vendimit me nr.prot.01-116/01-0068210/2021 të datës 08.07.2021 të Komunës së Pejës-Kryetarit të Komunës, ngase ankesa e paditësit është parashtruar jashtë afatit ligjor prej 30 ditësh të paraparë me dispozitat ligjore.

Prandaj përfundimisht, gjykata konstaton se vendimi i organit të paditur A.nr.282/2022 i datës 05.05.2022, është i drejt dhe i bazuar në ligj dhe me të njëjtin nuk është cenuar ligji në dëm të paditësit.

Vendimin që secila palë ti bartë shpenzimet e procedurës, gjykata e ka mbështetur në dispozitat e nenit 64 të LKA-së nr.03/L-202 për Konfliktet Administrative.

Nga sa u parashtrua më lartë, gjykata në pajtim me dispozitat ligjore të nenit 46 par. 2 të Ligjit nr.03/L-202 për Konfliktet Administrative, ka vendosur si në dispozitiv të këtij aktgjykimi.

GJYKATA THEMELORE NË PRISHTINË
Departamenti për Çështje Administrative
A.nr.1471/2022, datë 25.06.2022

                         
                                                                                                                 G j y q t a r i 
                                                                                                                 Rexhep Gashi

	____________
	

KËSHILLË JURIDIKE:
Kundër këtij aktgjykimi është e lejuar ankesa, në afat prej 15 ditësh nga marrja e të njëjtit, në Gjykatën e Apelit në Prishtinë, përmes kësaj gjykate.

